
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-25/PES-00014 galdera egin du. Hona hemen Etxebizitzako, Gazteriako eta Migrazio Politiketako kontseilariak horretaz ematen dion informazioa:
Concepción eta Santa María kaleetan kokatutako partzeletatik, Nasuvinsa 280. zenbakikoaren jabe da soilik. Concepción kaleko 2. zenbakian dago kokatuta, hain zuzen, eta sozietate publikoak erosi zuen 2013an.
Gainerako partzeletatik, hiru Nafarroako Gobernuarenak dira (274, 275 eta 283) eta beste bi partzelak Building Center (901) eta Coral Homes SLU (276) sozietateen izenean agertzen dira. Azken kasu horretan, beste jabe batzuekin dago partekatuta.
2022an Nasuvinsak azterlan tekniko bat egin zuen aipatutako partzelen prezio zenbatetsiaren inguruan, balizko erosketa egin eta bederatzi etxebizitzako sustapen bat gauzatzeko. 
Bideragarritasun ekonomikoko irizpideei jarraikiz, une horretan erabaki zen Tafallako erdigune historikoan bizitegi sustapeneko proiektu horrekin ez jarraitzea.
Manero Enearen inguruari buruzko aipatutako azterlanak ez du inolako harremanik edo baldintzatzailerik Navarra Social Housing alokairu babestuaren foru planaren bigarren fasean hasiera batean aurreikusitako Tafallako 34 babes ofizialeko etxebizitzako sustapenarekin. 
Ez dago jasota Nasuvinsak Tafallako alde zaharreko jabeen orubeak edo etxebizitzak erosteko eskaintza jaso duenik.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko otsailaren 11n.
Etxebizitzako, Gazteriako eta Migrazio Politiketako kontseilaria: Begoña Alfaro García

